
DIE VERHOOR

 In Markus, die 16de hoofstuk, vanaf die 9de vers, wil ek 
 graag lees. So ’n wonderlike teks, dit gaan oor die 
opstanding.

En nadat Hy opgestaan het, vroeg op die eerste 
dag van die week, het Hy eers verskyn aan Maria 
Magdaléna, uit wie hy sewe duiwels uitgedryf het.

Sy het gegaan en dit vertel aan dié wat saam met 
Hom was, terwyl hulle treur en ween.

En toe hulle hoor dat Hy lewe en gesien…deur haar 
gesien is, het hulle dit nie geglo nie.

En hierna het Hy in nog ’n gedaante aan twee van 
hulle verskyn terwyl hulle loop, op pad na die veld.

Hulle het ook gegaan en dit aan die ander vertel, 
maar dié het hulle ook nie geglo nie.

Later het Hy aan die elf self verskyn toe hulle aan 
tafel was, en het hulle hul ongeloof en hardheid 
van hart verwyt, omdat hulle dié wat Hom na Sy 
opstanding gesien het, nie geglo het nie.

En Hy het vir hulle gesê: Gaan die hele wêreld in en 
verkondig die Evangelie aan die ganse mensdom.

Hy wat glo en hom laat doop, sal gered word; maar 
hy wat dit nie glo nie, sal veroordeel word.

En vir dié wat geglo het sal hierdie tekens volg: In 
My Naam sal hulle duiwels uitdryf, met nuwe tale sal 
hulle spreek,

Slange sal hulle opneem; en as hulle iets dodelik 
drink, sal dit hulle geen kwaad doen nie; op siekes sal 
hulle hulle hande lê, en hulle sal gesond word.

Nadat die Here dan met hulle gespreek het, is 
Hy opgeneem in die Hemel, en het gaan sit aan die 
regterhand van God.

Maar hulle het uitgegaan…oral gepreek, en die 
Here het saamgewerk…die Woord bevestig deur die 
tekens wat daarop gevolg het. Amen.

2 Laat ons bid. Here Jesus, ons sê nou, soos ons die Vader se 
Troon nader. En in U Naam, glo ons dat hierdie U Woord is. 
Ons glo dat hierdie die laaste Woorde is wat van U lippe gekom 
het, voordat U opgevaar het. En ons vra dat U hulle sal seën 
aan ons harte vanmiddag, terwille van diegene wat siek is. Ons 
dank U vir die roep van ’n groot getal na U Troon gisteraand, 
en ons het daardie groot rye van daardie mense gesien, mans, 

vroue, vaders, kinders, moeders, wat met die ry afkom en in 
daardie gebedskamer inbeweeg. Ons dank U daarvoor, Vader. 
En nou bid ons dat U hulle die rykdom van U Koninkryk sal 
gee, en mag daar geloof onder ons wees vanmiddag om die 
Woord van God ’n werklikheid vir ons te maak. En U is die 
enigste een Wie dit kan doen, Vader, so ons vra dit in Jesus 
Christus se Naam. Amen.
 Julle mag maar sit.
3 Nou my teks vanmiddag, ek wil dit neem, en dit klink ’n 
bietjie vreemd. En ek wil dit neem as gevolg van gister, by die 
ontbyt, ek een van die beste tipe mans ontmoet het, en hy sit 
nou agter my, ’n advokaat. En ons het gepraat van die verhoor, 
en dit was min of meer ’n skynverhoor, of iets, wat vir ons Here 
gegee is. En ek—ek glo beslis dat daardie man ’n beter man sou 
wees om hier te staan en dit te tipeer met howe van die land, 
omdat ek van hom gepraat het vandat ek hom ontmoet het, en 
hy…Hulle sê vir my hy’s ’n wonderlike advokaat, so ek weet 
dat hy vir Hom ’n regverdige verhoor sou gee. En aangesien 
Jesus nooit die regte soort van ’n verhoor gekry het nie…
En Hy is die Woord. Ons stem almal daarmee saam. Hy is die 
Woord. So ek het Sy Woord gelees, en ons gaan die Woord 
verhoor vanmiddag.
 Die Woord word verhoor.
4 Die saak is, die Woord van God se beloftes, teenoor die 
wêreld. En die oorsaak vir die aanklag, is, ’n verbreking van 
belofte. En die…Ek dink die advokaat vir die vervolging 
verteenwoordig altyd die staat. Ek dink dis reg. En die…
Satan is die advokaat vir die vervolging, hy verteenwoordig 
die wêreld, in hierdie verhoor. En die Verdediger is God. En 
die Getuie vir die Verdediging is die Heilige Gees. So ek wil die 
kerk, die gemeente, beide jurie en regter maak. En laat ons nou 
die verhoor aanhoor, soos ons die gordyne laat opgaan voor ons 
toneel en kyk waar ons sit.
5 Nou, moet nou nie vergeet nie, dat die—die…wat ons hier 
sien is die rede vir hierdie verhoor, is, die Woord van God 
teenoor die wêreld. Die rede vir die aanklag, is, ’n verbreking 
van belofte, dit is, dat die wêreld aanspraak maak dat God 
’n belofte gemaak het wat nie waar is nie. Dis ’n verbreking 
van belofte: “Hy hou nie Sy belofte nie.” En die advokaat 
vir die vervolging in hierdie saak, is Satan, wat die wêreld 
verteenwoordig. En die Verdediger is God Self. En die Getuie 
vir die Verdediging is die Heilige Gees.
 En nou roep ons die hof tot orde.
6 En nou gaan die advokaat vir die vervolging sy eerste 
getuie roep na die bank om hom in te sweer. En, nou, hy 
het drie getuies vanmiddag wat ek wil gebruik, wat hy wil 
gebruik, liewer, in hierdie verhoor. En hierdie getuies is Mnr. 

Ongelowige, die volgende is Mnr. Twyfelaar, en die volgende 
een wat geroep sal word, sal Mnr. Ongeduld wees. Nou, hierdie 
is die getuies teen die saak, dat: “God hou nie Sy Woord nie. 
Sy Woord is nie waar nie.”
7 En ons kan sien, voordat ons die verhoor begin, dat—dat 
soveel van die wêreld probeer sê dat God se Woord nie waar 
is nie. Byvoorbeeld, dit wat ek pas gelees het, ek het die 
voetnotas van Scofield gelees. En ek het gedink aan ’n storie 
wat vir my vertel is eenkeer. Ek dink…dink nie ek het dit ooit 
aangehaal, veral nie in hierdie diens nie. Maar, dat ’n—’n vrou 
eenkeer ’n goeie jong seun gehad het, hy wou ’n prediker wees. 
So sy was soort van ’n arm soort vrou, en sy wou hê haar seun 
moet al die goeie onderrig en opleiding kry wat hy kon (wat, 
enige moeder sou wou hê vir haar seun, as hy geroep sou word 
vir so-iets), sou die beste opleiding wees wat gekry kon word, 
wel, sy wou dit vir hom hê. So sy het hom weggestuur na die 
heel beste godsdienstige kweekskool, wat sy geweet het om 
hom na te stuur.
8 Wel, hy was omtrent ’n jaar daar, en eendag het sy moeder 
baie siek geword, sy was baie erg. En—en hulle het aanhou bel en 
telegramme stuur. Sy het alleen gewoon. Dat hy miskien huis toe 
geroep sou moes word omdat sy ’n baie ernstige verkoue gekry 
het, en dit in dubbele longontsteking verander het, en stuwing 
gehad het in…van die longe, en sy was verwag om te sterf. Haar 
hart was baie erg. So die getroue dokter het alles gedoen wat hy 
geweet het hoe om te doen, om die vrou se lewe te red, en sy het 
die heeltyd erger geword. So die—die dokter het ’n telegram na 
die jong kêrel gestuur, en gesê: “Maak dadelik gereed. Kry jou 
vliegtuigbesprekings, waar jy miskien na jou moeder toe moet 
kom op enige tyd, want sy lyk asof sy baie naby die rant van 
die dood is.” En toe het die seun, baie ontsteld, sy klere gereed 
gekry, en gereedgemaak om ’n vliegtuig te haal. En—en ’n 
telegram het reguit teruggekom van sy ma af: “Moenie kom nie, 
seun. Ek is reg.”
9 So toe, omtrent ’n jaar later, of ses maande later, glo ek 
was dit, het hy teruggekeer na sy huis. En nadat hy sy ma 
gegroet het, en hulle saam gesels het, het hy gesê: “Moeder, 
daar’s een vraag wat steeds op my gemoed is.” Gesê: “Toe 
jy so siek was,” en gesê: “het jy nooit geskryf en vir my die 
besonderhede vertel nie. Jy het net gesê jy het gesond geword, 
en jy het nooit vir my die besonderhede vertel van hoe dit 
gebeur het nie.”
10 Sy het gesê: “Seun, jy weet hieronder in die straat, net waar 
daardie ou kruidenierswinkel altyd was op ’n sekere plek?”
 “Ja.”
11 “Daar’s ’n klomp mense daaronder wat aanbid in daardie 
geboutjie.”

 “Ja,” gesê: “ek onthou hulle, hulle is die Pinksters.”
12 Gesê: “Ja, dis reg.” Gesê: “Toe ek op my ergste was,” gesê: 
“was daar ’n gawe dame wat hier na my toe gekom het. En 
sy het gesê: ‘Suster, ons was daaronder in die biduur, en ons 
het verstaan dat jy baie siek is, en dat jy ’n seun gehad het ver 
in—in die kweekskool, en om ’n prediker te wees. En terwyl 
ons gebid het, het die Here aan ons geopenbaar dat ons vir jou 
moet kom bid.’ En gesê: ‘Wel,’” het sy gesê: “‘dit, dit sal gaaf 
wees.’ Gesê: ‘Gee jy om as ons pastoor kom en bid?’ Gesê: ‘Wel, 
beslis nie, dame. Ek sal bly wees,’ gesê. So hulle het gebring 
die…Die dokter het gesê ons kan maar. So die pastoor het 
gekom, en hy het die Skrif hier gelees in Markus, hoofstuk 16. 
En hy het gesê: ‘Dit is wat die Bybel gesê het.’” So hy het sy 
hande op die vrou gelê en gebid, uitgegaan. En gesê, sy “het 
gesond geword,” het sy gesê.
 “O,” het hy gesê: “Moeder!”
 Sy het gesê: “Is dit nie wonderlik nie, seun? Dink 
daaraan!”
13 “O,” het hy gesê: “Moeder, natuurlik het dit niks te doen 
gehad daarmee dat jy gesond geword het nie.” Gesê: “Miskien 
het party van die medisyne wat die dokter vir jou tevore gegee 
het, net nog nie ’n effek gehad op daardie tyd nie.”
14 En gesê: “O!” Sy het gesê: “Nee, seun. Die dokter het 
opgehou om my medisyne te gee vir twee dae al, gesê daar 
was niks wat hy kon doen nie. Hy het my net onder suurstof 
gesit en gesê daar was niks wat hy kon doen nie. En ek het die 
heeltyd erger geword.”
15 “O,” het hy gesê: “Moeder, dit—dit was nie dit nie.” Gesê: 
“Jy sien, daardie is ongeletterde mense.” Gesê: “Hulle verstaan 
nie regtig nie. Hulle lees net die Bybel.” En gesê: “Sien jy?”
 Sy het gesê: “Wel, is ons nie veronderstel om die Bybel te 
glo nie, seun?”
16 “O, sekerlik.” Gesê: “Moeder, ons is veronderstel om Dit te 
glo, maar,” gesê: “jy weet, in die skool,” gesê: “het ons geleer 
dat Daardie waar hy daar gelees het vanaf Markus 16, vanaf 
die 9de vers af aan, Dit nie eens geïnspireerd is nie.”
 “Wel,” het sy gesê: “prys God!”
17 Hy het gesê: “Moeder, jy maak soos daardie mense.” En 
gesê: “Wel, net die idee!”
 Sy het gesê: “Wel, skat, ek het net gedink.”
 Gesê: “Wat het jy gedink?”
18 Gesê: “As God my kon genees met daardie deel van die 
Woord wat nie geïnspireerd is nie, wat kan Hy doen met dit 
wat regtig geïnspireerd is?” So, Dit, Dis…[Gemeente gee 
applous—Red.] So ons glo Dit is geïnspireerd.

19 So, nou hierdie, ons gaan die aanklaer sy getuies laat roep, 
die eerste een na die bank, om teen te getuig.
20 Ek het dit net ’n paar minute gelede gesê, want ek het net 
gelees, toe ek hierdie teks gelees het, het Mnr. Scofield gesê 
party van die manuskripte bevat Dit nie. Dis waarskynlik waar 
daardie storie vandaan kom. Maar Dit is so.
21 So Mnr. Ongeloof kom na die bank, en neem nou sy plek in 
om te getuig teen die Woord van God, om Daarteen te getuig. 
En nou, toe hy…Hy gaan die eerste getuie wees om gereed te 
maak. Nou vind ons uit, nadat hy ingesweer is, nou is hierdie 
sy klagte, dat “die Woord van God se beloftes nie heeltemal 
waar is nie.”
22 Nou, al hierdie getuies wat die aanklaer oproep, maak 
aanspraak om gelowiges te wees. Hulle maak almal aanspraak 
om gelowiges te wees, of, hulle gee ’n getuienis hiervan: “Ons 
sou nooit sulke dienste bygewoon het, as ons nie gelowiges was 
nie.” So hulle—hulle sê dat hulle gelowiges is.
23 En die klagte wat Mnr. Ongeloof gee teen die Woord van 
God, hy maak aanspraak dat “Markus 16 nie waar is nie, Dit 
kan net nie waar wees nie.” Want hy het gesê dat hy siek was 
vir geruime tyd, en hy gee nou sy getuienis dat hy siek was vir 
geruime tyd, en hy “het na ’n sogenaamde Heilige Gees-diens 
gegaan waar mense hande op die siekes lê, en aanspraak 
maak dat hulle genees word.” So hy het in hierdie gebedsry 
ingegaan, en toe hy het…Hy was baie siek vir geruime tyd, 
en hy “is voor gebid deur hierdie Heilige Gees (sogenaamde 
Heilige Gees) groep mense wat geskree het en geluide gemaak 
het, en aanspraak gemaak het dat hulle genees is.” En Mnr. 
Ongelowige het deur hierdie ry gestap, en hande op hom gelê 
gehad: “En dit was meer as twee maande gelede, en daar was 
nie een teken van herstel nie.” So hy sê dat “die Woord van 
God, daardie deel, nie waar is nie.”
24 Nou, so die aanklaer neem sy eerste getuie weg, hy bring 
sy volgende getuie na die bank. En die volgende getuie wat 
naderkom, is Mnr. Twyfelaar. Hy word ingesweer, hy gaan 
staan in die bank. Nou, hy maak aanspraak dat hy ’n gelowige 
is, en hy “het in die stad gehoor dat hulle ’n kerk gehad het waar 
hulle ’n getroue pastoor gehad het, sogenaamde goddelike man, 
so sê die gemeente. En hierdie man het die Skrif geglo, so sê hy. 
En hy het vir die siekes gebid, en hulle met olie gesalf. En hy 
het die hoofstuk hiervan in die Bybel gelees, in Jakobus die 5de 
hoofstuk, die 14de vers: ‘Iemand siek onder julle? Laat hulle die 
ouderlinge van die gemeente inroep, en laat hulle hulle met olie 
salf, oor hulle bid; die gebed van geloof sal die siekes red, en God 
sal hulle oprig.’” So het hy gesê dat hy ingegaan het, as ’n siek 
man, wat opgegee is om ooit oor hierdie bricella koors te kom wat 
hy gehad het. En die dokter het gesê dat hy nie daaroor kon kom 

nie, daar’s geen manier vir hom om dit te doen nie. So hy “het God 
op Sy Woord geneem,” en hy “het hierdie sogenaamde goddelike 
pastoor gevind,” wat die hele gemeente allerhande getuienisse 
gehad het dat hulle genees is, ensovoorts. En hierdie goddelike 
pastoor het oor hom gebid, hom gesalf met olie, volgens die 
Woord van God. Hy het nie die man se opregtheid betwyfel nie, 
hy het nie die opregtheid van die gemeente betwyfel nie; maar 
die pastoor het die orde presies uitgevoer net soos die Bybel gesê 
het, hom gesalf en vir hom gebid. “En dit was meer as ses maande 
gelede,” en hy “het nie een teken van herstel getoon nie.” So hy 
gee daardie getuienis. Nou klim die tweede getuie af.
25 Die aanklaer bring dan sy volgende getuie, wat Mnr. 
Ongeduld is. Hy bring nader en hy word ingesweer, om getuienis 
te gee teen die Woord van God, as nie waar nie. Hierdie man 
kom vorentoe en hy maak aanspraak dat hy ’n gelowige is, en 
hy eendag gelees het in Markus, die 16de hoofstuk, of die 11de 
hoofstuk van Markus, liewer, vanaf die 22ste vers, waar Jesus 
Self…Hy maak aanspraak dat hy “’n rooi-letter Bybel gehad 
het, en die rooi letters was presies die Woorde wat Jesus gesê 
het, Self. En dat in hierdie rooi-letter Bybel, in Markus, die 11de 
hoofstuk, waar Jesus gepraat het, Hy hierdie aanhaling gemaak 
het: ‘Hê geloof in God. Want voorwaar, voorwaar, Ek sê vir julle, 
as julle vir hierdie berg sê “werp jou in die see,” en nie twyfel nie, 
maar glo dat wat julle gesê het sal gebeur, kan julle kry wat julle 
gesê het.’” En hy “was ’n kreupel,” sê hy hier: “vir—vir baie jare,” 
vandat hy ’n seun was. En hy was verlam in sy voete. Hy moes 
loop met krukke. So hy het dit aanvaar as die onfeilbare Woord 
van God, en hy het gesê in sy hart, soos hy aanspraak maak, om 
nou te getuig, het hy gesê: “Ek sal loop.” En hy het die Woord van 
Jesus Christus aanvaar, hy het gesê hy sou loop omdat Jesus so 
gesê het. “As julle vir hierdie berg sê ‘hef jou op,’ en wanneer jy 
aanvaar, wanneer jy bid, glo dat jy sal ontvang waarvoor jy gevra 
het, en jy sal dit kry.” En hy het daarvoor gevra, daarvoor gebid, 
gesê hy “sou dit kry, en dis vyf jaar gelede.” En hy’s steeds verlam 
in sy voete, hy het nie enigsins beter geword nie.
26 Nou kom die aanklaer uit nadat sy getuies hulle drie 
verskillende aanhalings van die Skrif gegee het (wat is 
’n, in die Joodse hof, ’n getuienis is), gee drie Skriftuurlike 
getuienisse wat in God se Bybel geskryf is: “met die 
veronderstelling dat Jesus Christus Dit gesê het,” wat die Seun 
van God is, God wat vlees geword het, wat in ’n Mens gewoon 
het, onfeilbaarheid. En die aanklaer kom nou uit en beklink 
die saak aan julle mense.
 Nou, julle onthou, julle is die jurie en julle is die regter.
27 So die aanklaer wil hê julle moet nou weet, soos hy die 
saak weer beklink, hierdie mense maak aanspraak dat hulle 
gelowiges is net soos die res van hulle aanspraak maak. So 
maak hy ook aanspraak, die aanklaer wil hê julle moet weet 

dat “God nie geregverdig is om sulke onbesonne beloftes in 
Sy Woord te plaas, wanneer Hy dit nie rugsteun nie, want Hy 
gee dit aan Sy gelowige kinders om op aanspraak te maak. En 
deurdat hulle daarop aanspraak maak, word hulle beskaam en 
skande gemaak, deur aanspraak te maak op die Woorde wat 
nie waar is nie.” Die aanklaer nou: “Want Hy het nagelaat om 
die beloftes van hierdie drie getuies, wat presies uitgevoer is 
volgens die Woord van God.” En hy wil hê, die aanklaer wil hê 
julle moet weet dat “God nagelaat het, in al drie gevalle, om 
enige manifestasie te maak om Sy Woord te hou” (hy beklink 
dit nou vir julle), “en aan hierdie sogenaamde gelowiges.”
28 Dan weer, wil die aanklaer draai, julle aandag vestig op 
iets anders. “Hy, dit is God, het belowe dat alle dinge moontlik 
is vir hulle wat geglo het. Hy het dit belowe.” Die aanklaer wil 
hê julle moet dit weet. “En hierdie sogenaamde gelowiges het 
probeer om hierdie Woord te hou, en Hy het nagelaat om Dit te 
hou, daarom word Hy gedagvaar vir verbreking van belofte.”
29 En weer, wil die aanklaer julle aandag vestig op ’n ander 
Woord van God. “Hy maak aanspraak om te lewe na Sy 
dood. Jesus maak aanspraak om te lewe na Sy dood.” En die 
aanklaer wil hê dat julle weet dat hy “geen Mens gesien het met 
spykermerke in Sy hande, en littekens oral oor Sy liggaam van 
die houe, en merke van die spykers in Sy voete nie.” Ook het hy 
nie “enige kroon van dorings op enige Man se kop gesien nie. En 
tog maak Hy aanspraak om lewendig te wees na Sy dood. Ook 
maak Hy aanspraak dat in Hebreërs 13:8, dat Hy lewe. En dit is 
nie so nie. Hy maak ook aanspraak, in die hoofstuk van Lukas, 
die 17de hoofstuk en die 30ste vers, dat in hierdie dae waarin 
ons nou lewe, dat Hy Homself sou openbaar; soos Hy toe was, 
so sou Hy wees. Hy maak ook aanspraak,” die aanklaer gee julle 
nou die beklinkte saak: “dat in Openbaring 10, dat die sewende 
engel, wanneer hy begin blaas met die basuin” (dis die—die 
engel na die Laodicése kerk, wat veronderstel is om die kerk 
terug te roep na die Geloof van die vaders), “dat wanneer hierdie 
engel met die basuin blaas, dat al die verborgenhede van God 
geopenbaar sou wees in daardie dag. Hy maak ook aanspraak, 
dat in Maleági 4, dat die heilige profete geprofeteer het dat daar 
’n profeet sou opstaan in daardie dag, om hierdie aansprake 
waar te maak. En daar’s niks Daarvan so nie! Hy maak ook 
aanspraak dat hemele en aarde sal verbygaan, maar dat Sy 
Woord nooit sal verbygaan nie.”
30 Nou het die aanklaer ’n saak hier. Hy beklink dit deeglik. 
Nou gee hy dit oor aan julle gehoor, aan julle wat beide regter 
en jurie is. Nou het ons sy kant aangehoor, ons het die getuies 
gehoor. Ons het gehoor wat hulle Daarvan gesê het. Ons hoor 
wat die aanklaer ingooi, die Woord, en dit beklink aan beide 
kante: “Al die beloftes wat God gemaak het, en daar’s niks 
daarvan,” wat hy kan sien: “wat die Waarheid is nie.” So hy 

het ’n aanklag teen God probeer kry, en teen “Hom wat sulke 
onbesonne beloftes maak, want die beloftes wat God gemaak 
het, is absoluut onbesonne. Die beloftes wat Hy gemaak het vir 
hierdie dag, is absoluut onbesonne. En Hy hou Hulle nie!” Nou 
het ons sy kant gehoor, so nou laat ons die aanklaer se getuie 
vra om af te klim, en die aanklaer.
31 En nou sal ons die Getuie vir die Verdediging van die 
Verdediger roep. En die Getuie vir die Verdediging nou, is 
die Heilige Gees, nou kom Hy en neem die bank in vir die 
Verdediger. Nou, die eerste ding waarop Hy die aandag wil 
vestig van hierdie hof, halleluja, dat die aanklaer die Woord 
verkeerd interpreteer aan die mense, net soos hy gedoen het vir 
Eva aan die begin. Onthou, hy was haar interpreteerder. God 
het gesê wat hulle moet doen, en daar sou nooit dood, verdriet 
of niks wees nie, en hy het verbygekom en die Woord verkeerd 
geïnterpreteer. Daarom, toe die mens agter die Woord van God 
uitkom, wat het dit hulle gemaak? Hy is nie verdedig deur God 
nie. Maar, julle sien, Satan was die interpreteerder van die 
Woord aan Eva. Sy wou nie luister na haar man en na God nie, 
maar sy het die aanklaer se interpretasie van die Woord geneem. 
En hy het geen reg om ’n interpretasie te gee nie, en ook het geen 
mens ’n reg nie. God is Sy Eie Interpreteerder. Hy het ons nie 
nodig nie; Hy hou Sy Woord, ons glo. Nou Hy wil julle aandag 
daarop vestig, dat dieselfde interpreteerder van die eerste 
Woorde van God wat gespreek is, is die aanklaer wat probeer 
om—om aanklag in te bring voor hierdie hof vanmiddag, van 
dieselfde een, en hy het die Woord verkeerd geïnterpreteer. Dis 
die eerste ding wat die Getuie vir die Verdediging wil sê. Nou, 
Hy wou dit tot julle aandag bring, dat hy Eva se interpreteerder 
was, en hy die Woord verkeerd geïnterpreteer het.
32 Eerste plek, wil Hy vir julle hierdie idee gee, dat die 
belofte net vir gelowiges is; nie skyngelowiges, twyfelaars, of 
ongelowiges nie. Dis net vir hulle wat glo! Nou wil Hy hê hierdie 
hof…die Getuie vir die Verdediging (die Heilige Gees) wil hê 
hierdie hof moet besef dat hierdie beloftes net vir gelowiges is.
 Dan die teenoorgestelde vraag, hy het gesê: “Hierdie is 
gelowiges!”
33 En nou behoort die Getuie vir die Verdediging Self te 
weet of hulle gelowiges is of nie, want Hy is die Een wat die 
belofte lewendig maak. Nou hoe gaan jy daarby verbykom? 
Het ’n klomp…warm verhoor wat nou aangaan. Hoe gaan jy 
daarby verbykom? Die Heilige Gees behoort te weet, want Hy 
is die Lewe wat in die Woord is, Hy’s die Een wat die Woord 
lewendig maak. Net soos jou gees jou liggaam lewendig maak, 
en die liggaam lewendig gemaak word deur die gees; sonder 
die gees, is die liggaam van geen effek nie, die liggaam is dood. 
En die Woord is dood sonder die Gees. Dit neem die Gees om 
die Woord voort te bring, om Dit te laat lewe. En Hy is die 

Lewendmaker van daardie Woord, en Hy is die Getuie vir die 
Verdediging van die Verdediger. Amen. Hoe gaan jy daarby 
verbykom? Ek wil hê hierdie hof moet dit baie goed verstaan, 
dat Hy die Lewendmaker is, Hy behoort te weet. Hy maak die 
Woord lewendig.
34 Weer, wil Hy die aandag van hierdie hof vestig op die Woord 
van belofte wat bevraagteken word. Hy het nooit enige sekere tyd 
vir hulle gestel om gesond te word nie. Hy het gesê: “Die gebed 
van geloof sal die siekes red, en God sal hulle oprig.” Hy het nie 
gesê “dadelik” nie. “Hulle sal hulle hande op die siekes lê, en 
hulle sal gesond word.” Hy het nooit gesê: “’n dag, maand, jaar” 
nie. Hy het net gesê: “Hulle sal!” Die Getuie vir die Verdediging 
wil hê julle moet dit weet, dat Hy nie gesê het daar sou ’n 
wonderwerk plaasvind nie. Hy het net gesê: “Hulle sal gesond 
word!” Interpreteer die Woord reg. “Hulle sal gesond word.” Hy 
het nooit enige sekere tyd gestel nie. En, dit is, as hulle gelowiges 
is! As hulle gelowiges is, sal dit gesond word. “Hulle hande op die 
siekes lê, en hulle sal gesond word,” of dit nou is, ’n week, maand, 
jaar, tien jaar, twintig jaar, vyftig jaar. “Hulle sal gesond word,” 
Hy het so gesê! Dit is, as hulle kan vashou aan hulle geloof. Nou, 
dis die Getuie vir die Verdediging.
35 Nog ’n ding, die Getuie vir die Verdediging wil ook hierdie 
howe se aandag daarop vestig vanmiddag, dat die Woord ’n 
Saad is, en die Saad moet in vrugbare grond val dat dit lewendig 
gemaak kan word. Die Saad sal nie op ’n klip groei nie. Die Saad 
moet vrugbaarheid hê. En die Woord moet in geloof val, wat die 
vrugbaarheid is wat die Woord laat plaasvind. Nou die Getuie vir 
die Verdediging op hierdie tyd…
36 Ons kan nog baie roep, dinge kon gesê word. Maar, ons wil 
julle nie so lank hou nie, het ’n groot gebedsry. Ek wil hê julle, 
hof, moet luister.
37 Die Getuie vir die Verdediging roep nou Sy getuie. Sien, die 
Getuie vir die Verdediging het die reg om ’n getuie te roep, want 
die aanklaer-beurt, het ’n getuie geroep. Nou gaan die Getuie vir 
die Verdediging ’n getuie roep. En die Getuie vir die Verdediging 
wil graag voorstel aan hierdie hof, vanmiddag, die profeet Noag. 
“Kom vorentoe, Noag, en staan in die bank. Nou, Ek verstaan dat 
jy ’n getuienis het oor ’n Woord van God wat vir jou gegee is.”

 “Ja.”
38 Die getuie wil vandag sê, vir hierdie hof, dat hy net ’n 
gewone man was, en hy God geglo het. En hy het gelewe in 
’n wetenskaplike eeu, waarin hulle geglo het dat die dae van 
wonderwerke nooit was nie. Daar was nooit reën op die aarde nie, 
maar eendag het hy God ontmoet. En God het vir hom gesê om ’n 
ark voor te berei vir die redding van die mense, en almal wat in 
hierdie ark sou inkom, sou gered word. En die getuie wil sê dat hy 

plegtig, met sy hele hart, Dit geglo het. En hy het Dit begin preek. 
En hy het gegaan, dit nie net gepreek nie, maar, om sy—sy werke 
te laat getuig van sy geloof, het hy die ark begin bou.
39 En die getuie wil ’n vinger wys na Mnr. Ongelowige, en na 
Mnr. Twyfelaar, en Mnr. Ongeduld. “Hulle het my dag en nag 
gepla. ‘Wanneer gaan daardie reën val? Ag, jy het dit ’n jaar 
gelede gesê, en daar’s nog geen reën daarbo nie. Ons het na 
die wetenskaplikes toe gegaan, en hulle het bewys daar’s geen 
reën daarbo nie.’ En hulle het aanspraak gemaak dat ek mal 
was. En hulle het my bespot en vir my gesê ek was heeltemal 
‘dwaas en onnosel’ om so ’n onbesonne belofte soos daardie te 
glo, teen wetenskaplike navorsing.” Maar hy het gesê: “Ek het 
voortgewerk aan die program, want, ek het vasgestaan, omdat 
ek geweet het Dit was God se Woord en Dit kan nie faal nie. 
Ek het die ark gebou.
40 “En nadat die ark voltooi was, het die spotters om-en-om 
die ark gehardloop daagliks, soos ek gestaan het in die deur en 
vir hulle gepreek het. En hulle het steeds gesê: ‘Nou, dit was ’n 
honderd-en-twintig jaar gelede, nou waar’s jou reën? So, jy sien, 
jou arbeid is tevergeefs,’ het hulle gesê. ‘Ons wetenskaplikes is 
reg, en daar is nie so-iets nie. En jy is ’n geheel-en-al onnosele ou 
man om in so ’n onbesonne belofte soos daardie te glo.’
41 “En toe het die dag aangebreek toe ek een oggend wou 
uitstap, uit my ark uit. En, opeens, sonder ’n hand daarop, het 
die deur reg in my gesig toegemaak, en was ek binne-in verseël. 
‘Nou wat het gebeur?’ Toe het ek die lere geklim wat ek gebou 
het, en bo in die bokant gekom, en die venster teruggetrek. 
En ek kon hulle aan die buitekant hoor; Mnr. Ongelowige 
wat daar sit, Mnr. Twyfelaar, en Mnr. Ongeduld; wat sê: ‘Nou 
wat het gebeur? Hy het homself vasgevang!’ En ek het gedink 
sekerlik sou die reën toe val. En die dag wat ek ingegaan 
het, was die 27ste…of die 17de dag van Mei. Die deur het 
in my gesig toegemaak. Ek het my mense bymekaar geroep, 
en gesê: ‘Maak gereed, die reën gaan val binne die volgende 
paar minute.’ En, heeldag lank, het Mnr. Ongelowige en Mnr. 
Twyfelaar en Mnr. Ongeduld om-en-om my ark geloop, my 
gekritiseer, allerhande kwaad van my gespreek. Maar ek het 
vir my gemeente gesê: ‘Wees stil. God het die belofte gemaak!’
42 “Die tweede dag, het die son opgekom, helder; geen reën, 
geen donderweer, en geen weerlig nie. Die derde dag, dieselfde, 
die vierde, vyfde, sesde. Maar op die oggend van die 24ste dag 
van Mei (eenhonderd-en-twintig jaar later), het daar ’n stroom 
uit die Hemel afgekom. En al die gesalfdes deur Mnr. Twyfel, 
Ongelowige, en Mnr.—geduld het omgekom aan die buitekant.”
43 Getuie vir die Verdediging het gesê: “Klim af, Noag. Ek wil 
nog ’n getuie roep. Kom op, Mnr. Abraham, ek wil hê jy moet 
getuienis gee.”

44 Mnr. Abraham kom nader, en het gesê: “Ek het op my 
plaas gewerk net buite Ur, die land van die Chaldeërs. En ek 
het met my halfsuster getrou, haar naam was Sarai en my 
naam was Abram. En ek het God ontmoet, en God het vir my 
gesê ek gaan ’n baba hê by Sara. En Sara, op hierdie tydstip, 
was vyf-en-sestig jaar oud, en ek was vyf-en-sewentig jaar 
oud. En God het vir my gesê dat ek ’n baba sou hê deur Sara, 
en dat deur daardie kind, die hele wêreld geseën sou word, en 
ek sou die vader van nasies wees. Vinnig het ek teruggekeer, 
oor hierdie vreugde wat in my hart was. Ek was altyd lief 
vir kinders, en ek het gedink ek sou nooit enige hê nie. Maar 
toe God gesê het ek gaan dit kry, het ek Hom geglo. Ek het 
na ’n dokter toe gegaan om reëlings te tref. Hy het my uit sy 
kantoor uitgejaag, Mnr. Ongelowige het daar gesit. En ek het 
uitgegaan in die straat, en die owerhede wou my arresteer as ’n 
kranksinnige. En toe, soos die jare verbygegaan het, het Mnr. 
Ongeduld my dag en nag geteister.
45 “Die eerste maand, het ek vir my vrou, Sara, gesê. Sien, 
sy was ver verby die menopouse, dit het opgehou met haar om 
te wees soos dit is met vroue. En ek het vir Sara gesê: ‘Skat, 
het ons al die skoentjies en al die voël-oog, en die—die—die 
spelde? Ons is heeltemal gereed, is ons?’ ‘Ja, alles gereed.’ ‘Dit 
gaan nou gebeur, hou jy dop.’ En aan die einde van die 
agt-en-twintig dae, het ek gesê: ‘Hoe voel jy, skat?’ ‘Daar’s 
geen verskil nie, Abraham.’” Wel, het hy gesê: “Ek het gesê: 
‘Prys God! Sara, moet jy dit nie betwyfel nie. God het so gesê, 
ons gaan dit in elk geval kry!’ Dit het aangegaan deur die jare.
46 “En na jaar na jaar verbygegaan het, het Mnr. Twyfelaar, 
Mnr. Ongelowige, almal van hulle my bespot. Maar binne 
vyf-en-twintig jaar later, is die baba gebore, toe ek ’n honderd 
jaar oud was. God het nie vir my gesê ek sou die baba die 
volgende dag kry nie. Hy het gesê ek sou dit kry! En ek gee 
nie om hoe lank dit geneem het nie, God het dit belowe! Ek 
het vyf-en-twintig jaar gewag. Hulle het gedink ek sou so oud 
word ek sou sterf, maar ek het gesê: ‘Ek kan nie sterf nie, die 
belofte is vir my. God het so gesê!’
47 “Mnr. Spotter, Mnr. Ongelowige, Mnr. Twyfelaar, Mnr. 
Ongeduld, het die heeltyd verbygekom, gesalfde manne gehad 
het, gesê: ‘Abraham, hoeveel kinders het jy nou, vader van 
nasies?’ Maar ek het vasgestaan, want ek het nooit getwyfel 
aan die Woord van God deur ongeloof nie. Ek het geweet God 
was in staat om elke Woord te hou wat Hy belowe het. Ek het 
nie ag geslaan op my eie liggaam, selfs dood, en die doodheid 
van Sara se skoot nie. Maar ek het in God geglo. Hulle het 
gesê: ‘Wel, ek het gedink jy het gesê vyf-en-twintig jaar 
gelede, dat jy die baba gaan kry?’ ‘Ek het dit vyf-en-twintig 
jaar gelede gesê.’ Maar Mnr. Ongeduld daar, het gesê: ‘Wel, 
vyf-en-twintig jaar het verbygegaan. Kyk nou na jou! Die 

wangbaarde ver onder tot by jou knieë, omtrent. Kyk, jy’s ’n 
ou man.’ Ek het vir hom laat weet dat God nie vir my gesê het 
wanneer ek hierdie baba sou kry nie. Hy het gesê: ‘Jy sal dit 
kry by Sara,’ en dit het dit afgehandel! Ek het vasgestaan. Nou 
die Woord het nooit gesê wanneer nie, Dit het gesê dit sou!”
48 Laat ons sommer gou nog ’n getuie roep, ons het nie meer 
te veel tyd nie. Ons kan honderde van hulle roep. Laat ons nog 
’n getuie roep, Moses, laat hom getuig.
49 “Wel,” het hy gesê: “ek is opgelei in al die wysheid van die 
Egiptenare. Ek was ’n professor vir wie ook al wou weet. Maar 
eendag aan die agterkant van die woestyn, nadat ek tagtig 
jaar oud was, het ek God ontmoet. En Hy was in die vorm 
van ’n—van ’n teken, en Hy was ’n brandende vuur agter in ’n 
bos. En Hy—Hy het vir my gesê Hy het die krete van Sy volk 
gehoor, en Hy het Sy belofte onthou om hulle te verlos. En 
Hy het gesê: ‘Ek stuur jou.’ En ek het gesê: ‘Wie is ek? Ek kan 
nie goed praat nie. Ek—ek—ek is nie—ek is nie ’n—ek is nie ’n 
teoloog nie. Ek—ek kan nie gaan nie.’ Hy het gesê: ‘Vir jou sal 
twee tekens gegee word. Een van hulle sal wees in jou hand, 
die ander een sal wees met ’n stok. En as hulle nie wil luister 
na die stemme van hierdie teken nie, gooi dan ’n bietjie water 
op die grond, dit sal na bloed verander, dan handel dit dit af.’
50 “Toe ek my teken geneem het, wat God vir my gegee het, 
en afgegaan het voor Farao, Pastoor Farao, het hy my gawe 
soort van twyfelagtig laat lyk. Hy het gesê: ‘Omtrent enige 
goedkoop fortuinverteller of Egiptenaar kan dit doen. Omtrent 
enige goedkoop towenaar kan hierdie toertjies doen.’ En hy 
het twee kêrels uitgekry met die naam van Jambres en Jannes, 
en hulle het werklik alles nageboots wat ek gedoen het. Maar 
dit het my nie gestop nie, want die Stem wat my gestuur het 
was ’n Skriftuurlike Stem, en ek het daarby gebly. Dit was die 
Woord van God.
51 “Dit was ’n Skriftuurlike teken en ’n Skriftuurlike Stem: 
‘Want Ek het My belofte onthou, en die tyd is op hande.’ 
Hulle het geen profete in Israel gehad vir honderde jare nie, 
vierhonderd-en-veertig jaar, het hulle geen profete in Israel 
gehad nie. Maar Hy het gesê: ‘Ek stuur jou om een te wees.’” 
En hy het gegaan. “En Hy het vir my gesê dat, vir ’n teken, ek 
sou ‘terugkom en die kinders na hierdie berg toe bring.’ Dit 
het lank gevat, maar ek het. Ek het net getrou gebly aan die 
Woord. En toe Jambres en daardie vleeslike nabootsers wat 
probeer het om dit te bespot, tog het ek geweet maak nie saak 
hoeveel spot hulle kon gee…”
52 Weet julle dit moet weer herhaal in die laaste dae? Jesus 
het so gesê. Die Bybel het gesê: “Soos Jannes en Jambres 
Moses weerstaan het, so sal hierdie manne in die laaste dae,” 
nabootsers wat probeer optree soos, naboots.

53 Maar hy het gesê: “Ek het stilgestaan omdat ek geweet het 
die Stem was ’n Skriftuurlike Stem.” Tog was daar twee van 
hulle, en net een van hom. Maar hy het afgegaan en gedoen 
wat hy…en hy, dit het bewys dat dit waar was, hy het reguit 
teruggekom na die berg waar God hom gesê het.
54 “Klim af, Moses. Laat ons nog ’n getuie vinnig roep. 
Josua.”
55 Josua het gesê: “Toe ons naby die land gekom het, het ons 
gekom by Kades-barnéa. En Moses, die dienaar van God, het 
gegaan en geneem al die…een uit elke stam, een uit elke 
denominasie, en hy het gesê: ‘Laat ons oorgaan en die land 
verken.’ En ons het oorgegaan, twee van ons, en die bewys 
teruggebring dat die land goed was.” Hulle het die bewys 
daarvan gehad. Hulle was ware Pinksters. “So hulle het 
teruggekom met die bewys dat die land goed was. Maar toe 
dit kom by die hele land neem, het hulle gesê: ‘Ons kan dit nie 
doen nie. Ons kan dit nie doen nie. Ons is nie in staat nie.’ En 
die mense was heeltemal gebroke, het nie geweet wat om te 
doen, watter organisasie om na toe te gaan nie. En ek het hulle 
stilgemaak, gesê: ‘Onthou, dis ’n belofte van God! God het gesê: 
“Ek het vir julle hierdie land gegee.” En wat God belowe, sal Hy 
doen!’ Ek het die mense stilgemaak. Die volgende dag, sê julle: 
‘Gaan ons vertrek?’ Die volgende dag: ‘Gaan ons vertrek?’ Dit 
was veertig jaar later, maar ons het die land geneem!”
56 Nog een getuie, net vinnig, mag ek Jesaja na die bank roep. 
“Jesaja, sal jy getuig vir die Getuie vir die Verdediging, en vir 
ons ’n verdediging gee vir die verdedigers, Verdediger?”
57 “Ek sal. Ek was ’n profeet. Ek was ’n bevestigde profeet. 
Wat ek gesê het, dit was nie…Ek—ek het nie geweet wat ek 
gesê het nie, maar God het wat ek gesê het laat plaasvind. 
Almal het dit begin glo, die hele kerk, hulle het dit begin glo. 
En eendag het ’n vreemde ding gebeur. Die Here God het vir 
my gesê: ‘Israel soek tekens, so Ek wil hê hulle moet dit doen, 
maar Ek gaan vir hulle ’n super Teken gee. En dit gaan vir ’n 
super eeu wees, wanneer hulle supermarkte en superstralers 
en super, alles super het. Ek gaan vir hulle ’n super Teken 
gee, ’n maagd gaan swanger raak!’ En ek as ’n bevestigde 
profeet, elke klein maagd het haar skoentjies gereed gekry, en 
al die res, sy ‘sou die baba hê,’ ja, meneer, sy was ‘die een 
wat Jehova geroep het.’ Allerhande dinge het aangegaan. Ja, 
meneer. ‘Wel, nou, ons verwag haar, my dogter, om swanger 
te word.’ Hierdie een het gedink hierdie een, elke meisie 
het daarna gesoek. Jare het verbygegaan. Party van hulle 
het hulle kop gekrap, gesê: ‘Daardie ou valse profeet.’ Maar 
dit was agthonderd jaar later. Hy het nie gesê wanneer sy 
sou swanger word nie, Hy het gesê sy sou swanger word! 
Agthonderd jaar later het ’n maagd swanger geword.”

58 Nou vir die laaste getuie, as julle my sal verskoon, kan ek 
die laaste getuie wees? Dit is nie destyds in die Bybel nie, dis 
nou. Laat ek die volgende getuie wees, net vir ’n paar minute 
voor ons die gebedsry begin. En luister aandagtig. Ek wil graag 
vir Hom ’n getuienis gee. Ek wil graag na die bank toe geroep 
word, en my hand lig om die Waarheid te vertel, niks anders as 
die Waarheid nie.
59 Ek wil graag sê, hoe het ek ooit ’n Christen geword? My pa 
en ma, oupa, ouma, aan beide kante, was almal sondaars. En 
my natuur was ’n kankerroos…dan as ek ’n koringkorrel gaan 
wees. Maar een oggend in ’n houthutjie onder in Kentucky, so 
het my ma en die vroedvrou gesê, op die 6de April, vyfuur in 
die oggend, 1909, toe die Here God my in die aarde ingebring 
het, het daar ’n Lig gestaan by die venstertjie. En toe hulle 
die venster oopmaak, ma wat op ’n klein stoppelbedjie gelê 
het, om uit te vind watter soort baba sy gehad het, het ’n Lig 
ingewarrel gekom. En die mense van die berge het nie geweet 
wat om Daarvan te dink nie. Ek was te klein om dit te weet.
60 En as ’n kind, omtrent agt jaar oud, sewe of agt jaar oud, 
het ek water gedra na ’n witblits stookketel wat aan my pa 
behoort het. En een warm Septembermiddag, aan die sit, huil, 
om uit te gaan na die dam om vis te vang saam met die seuns, 
en hulle…kon nie gaan nie, omdat ek hierdie water moes 
dra. Ek het soos ’n Warrelwind in die boom gehoor, omtrent 
halfpad boontoe. Stil, oral anders, September in Indiana, alles 
is baie stil, sterwend, dood. En hierdie Warrelwind, in ’n bos, 
daar het ’n Stem daaruit gekom, en gesê: “Moet nooit rook, 
drink, jou liggaam besoedel (dis uitgaan met vroue), enigiets 
soos daardie nie, want daar is ’n werk vir jou om te doen 
wanneer jy ouer word.” En my ma het die dokter gebel, sy het 
gedink ek was so senuweeagtig.
61 ’n Week daarna, het ek die Munisipale Brug gesien, in ’n 
beswyming, soos ek dit genoem het, die Munisipale Brug die 
Ohiorivier sien oorsteek, sestien manne hulle lewe daarop sien 
verloor. Twee-en-twintig jaar van daardie dag af, steek die 
Munisipale Brug daardie selfde plek oor, en sestien manne het 
hulle lewe daarin verloor.
62 By Green se Meul een aand, sonder om te weet waaroor 
dit alles gegaan het…Later het ek ’n prediker geword om die 
Here te dien. By Green se Meul een aand…My pastore het pas 
vir my gesê…Ek het hulle vertel van gaan, te hê ’n…in staat 
te wees om dinge te sien, en hulle het vir my gesê dit was die 
duiwel. En ek wat ’n Christen was, ek wou niks te doen hê met 
die duiwel nie, glad nie. So ek het daar opgegaan, gesê: “Here, 
ek kan nie laat…deur die lewe gaan soos hierdie nie.” En ek 
het daarbo gesit in ’n plekkie ver bo by ’n visvangkamp, aan 
die bid. En een nag daar, soos die Here met my gepraat het, en 
by ’n boom, soos Hy het met Moses. Toe hier op hierdie Green 

se Meul, het daar ’n Man ingekom en vir my gesê dat, om nie 
te probeer vra om ontslae te raak Hiervan nie, maar dat Dit ’n 
gawe was wat van God gestuur was, wat geneem moes word 
na die mense van die wêreld, en om my te laat weet deur die 
Skrifte, dat al hierdie dinge wat belowe is volgens die Bybel, 
vervul moes word, dat die tyd op hande was.
63 En ek het teruggegaan en vir my pastoor gesê. Ek het 
afgegaan en hom gesê, en hy het gesê: “Billy, wat het jy geëet? 
Het jy ’n droom gehad, was dit ’n nagmerrie?” Maar, vir my, 
was dit Maleági 4. Hy het gesê: “Hoe gaan jy dit doen?” Dit 
was Lukas 17:30. Dit was ook Openbaring 10. Dit was ook 
al hierdie Skrifte wat belowe is vir die laaste dae. Ek het 
nie gesien dat dit net toe gedoen is nie. Mense het gewonder: 
“Wanneer gaan dit gebeur?” Maar ek het net aangehou.
64 Eendag by die rivier, het ek ’n vyfhonderd mense gedoop 
by die rivier, toe, meteens, hierdie selfde Lig wat ingekom het 
toe ek ’n seuntjie was. En ek het die mense gesê ek het Dit 
gesien. Hulle het gesê ek het gedroom en dit was een of ander 
soort verstandelike begrip wat ek gehad het. Maar voor meer 
as vyfduisend mense, om twee-uur in die middag, in 1933, het 
uit die hemele hierdie Wolk afgekom, hierdie Woorde gespreek: 
“Soos Johannes die Doper opdrag gegee is om die eerste koms 
van Christus vooraf te gaan, gaan jou bediening die tweede 
koms van Christus voorafgaan,” waar duisende maal duisende 
van mense dit gehoor het, en koerante daarvan getuig het.
65 Ek wil sê, en ek wil die aandag van daardie blinde 
aanklaer hierop vestig wat rondsoek vir ’n man om 
doringmerke en spykers, en alles soos daardie te hê. Dit sê dit 
nie! Dit gee nie so ’n belofte nie.
66 Ons lees hier in Lukas, die 17de hoofstuk en die 30ste vers, 
Jesus wat praat: “Soos dit was in die dae van Sodom, so sal dit 
wees wanneer die Seun van die mens geopenbaar sal word.” 
Wanneer Hy geopenbaar word! Ek wil julle aandag hierop vestig 
net vir ’n paar minute, as julle my vir net nog ’n paar minute nou 
sal verdra. Wees baie eerbiedig vir net ’n paar minute.
67 Let op, Jesus het drie name gedra; Seun van die mens, Seun 
van Dawid, Seun van God. Hy het drie name gehad. Almal 
dieselfde persoon, maar met drie name. Net soos Vader, Seun, 
Heilige Gees; alles dieselfde God, drie eienskappe.
68 Net soos ek. My vrou noem my man. My kinders het niks 
met my te doen met die naam van man nie, ek is hulle pappa. 
My kleinseuntjie wat daar oorkant sit, het niks te doen met my 
in die naam van pappa nie, niks in die naam van man nie, hy is 
my kleinkind. En dis alles dieselfde persoon.
69 En ons let op toe Jesus gekom het, en Homself probeer 
openbaar het as die Seun van die mens (moenie hierdie mis 
nie), toe Hy Homself openbaar het en Homself genoem het, 

die heeltyd: “die Seun van die mens,” was Israel verblind. 
Hulle het niks geweet van wat Seun van die mens beteken 
nie. Maar hulle het gesê: “Seun van Dawid,” toe Blinde 
Bartiméüs uitgehardloop het en Hom herken het. Dawid het 
“Koning” beteken. Onthou, Seun van die mens, Seun van 
Dawid, Seun van God (wat Here was). Hierdie Jood het gekry 
wat hy gevra het, omdat hy Hom benader het in die Naam 
van die Seun van Dawid, die Koning; Hy was nie Verlosser 
nie, maar Hy was Koning.
70 Maar toe die Griekse vrou, die Siro-Fenicieër Hom benader 
het in die naam van Seun van Dawid, het Hy nooit eens soveel 
as Sy kop opgelig nie. Sy het geen aanspraak op Hom gehad 
in die Naam van Seun van Dawid nie. Hy was nie Seun van 
Dawid vir daardie Siro-Feniciese vrou nie. Maar toe sy gesê 
het: “Here,” toe het Hy omgedraai. Hy was die Here. Sien? 
Here, Hy was Here! Geen Seun van Dawid vir haar nie.
71 Nou, waarom was Hy nie herken as Seun van die mens 
nie? Die Seun van die mens was die geestelike openbaring, ’n 
profeet. Seun van die mens beteken “profeet.”
72 Nou as julle sal oorblaai in julle Bybels, na Eségiël, die 
2de hoofstuk en die 1ste vers, sal julle uitvind dat Eségiël die 
profeet was, die Woord van God vir daardie dag. En Jehova 
Self het hom die seun van die mens genoem. Jehova het hom 
’n mens genoem, die seun van die mens, dieselfde as wat Jesus 
Homself openbaar het as Seun van die mens. Wat was dit? Die 
beloofde Woord van die uur wat gemanifesteer is, dieselfde 
God! God van Eségiël se tyd, God van Jesus se tyd, Seun van 
die mens! Hy was nie op daardie tyd…
73 Hy was die Seun van die mens omdat Hy gekom het om 
Homself te openbaar aan Israel as ’n Profeet, en hulle het 
dit verwerp. En dit was die profesie waarin hulle Hom moes 
ontvang, in die naam van die Seun van die mens, ’n Profeet, 
want dit was volgens die Woord. Deuteronómium 18:15: “Die 
Here julle God sal ’n Profeet oprig soos ek.” En toe Hy gekom 
het, het Hy Homself geïdentifiseer in Sy bediening as ’n mens, 
nie ’n Seun van God nie, Seun van die mens! God is ’n Gees. 
En Hy het Homself geopenbaar as Seun van die mens, wat Hy 
op aanspraak gemaak het om te wees. En hulle was verblind en 
kon dit nie sien nie.
74 Maar nou aan die Heidene openbaar Hy Homself, en nou 
die Seun van God wat die Heilige Gees is. Nou, Jesus het gesê: 
“Soos dit was in die dae van Sodom!”
75 Ek wil hê hierdie blinde aanklaer moet dit sien. Hy’s 
’n blinde interpreteerder van die Woord, altyd. Hy neem sy 
organisatoriese idee Daarvan, en weet niks meer Daarvan as 
niks nie. Hy doen dit om te bedrieg, want hy is ’n bedrieër 
aan die begin.

76 Jesus het gesê: “Soos dit was in die dae van Sodom, 
wanneer die Seun van die mens geopenbaar word!” In die 
dae van Sodom was die Seun (dit was God) geopenbaar in 
menslike vlees, wat eenkeer genoem is Melgisédek, die Vader. 
Melgisédek het op daardie tydstip geen vader en geen moeder 
gehad nie, en geen begin van dae of geen einde van lewe nie; 
Wie Hy ook al was, Hy bly dieselfde. Jesus het vader en moeder 
gehad; maar hierdie Man het nie vader of moeder gehad nie. 
En Hy het verskyn aan Abraham in die vorm van ’n Seun 
van die mens, Elohim, Jehova. Die kerk het nou die bedeling 
uitgedien deur die kerkeeu, in die doop van die Heilige Gees. 
Maar Jesus het hier gesê, om Maleági 4 en die res van hierdie 
Skrifte werklik te maak vir julle, sien, dat “In die laaste dae, 
net voor die Koms, die wêreld sal wees soos die Sodom, en die 
Seun van die mens sal Homself openbaar as die Seun van die 
mens soos Hy het in die dae van Sodom.”
77 Blinde aanklaer, kan jy dit nie sien nie? Sy Woorde is waar. 
Nie spykermerke en littekens en dorings nie.
78 Dis die Seun van God wat verpersoonlik word in Sy 
Kerk, as Seun van die mens. Dit moet Maleági 4 en die res 
van die Skrifte vervul. Ek vestig die hof se aandag op, kyk 
baie goed daarna: “Seun van die mens”! Soos God die Vader, 
God die Seun, God die Heilige Gees; dis dieselfde God, drie 
verskillende eienskappe van dieselfde God. Nou, hierdie is 
Seun van Dawid…Seun van die mens geopenbaar toe as ’n 
Profeet. Seun van Dawid, die Koning. En nou die Seun van 
God aan die kerkeeu, as, God is nie mens nie, God is ’n Gees, 
en die Gees se Seun is die Heilige Gees, wat die kerkeeu 
openbaar. Maar hier belowe: “In die laaste dae, dat die Seun 
van die mens geopenbaar sou word”!
79 Blinde aanklaer, begryp jy dit? En ek wil hê jy moet weet, 
blinde aanklaer, ons sien Dit, ons glo Dit, hierdie Woorde wat 
voor ons vervul is en ons weet dat hulle Waarheid is.
80 Vir die Jode was Hy die Seun van Dawid. Vir die Grieke 
was Hy Here, vir ons is Hy Here, vir die Heidene. En nou in die 
laaste dae, sou Hy weer terugkeer as Seun van die mens, want 
Maleági het vir ons belowe dat daar ’n profeet sou opstaan 
in die laaste dae wat die harte van die mense sou terugdraai 
na (weg van daardie organisasie) terug na die oorspronklike 
Woord, die Geloof van die vaders, die oorspronklike Pinkster. 
En toe Hy dit gedoen het, Johannes 14:12, die werke wat 
Hy gedoen het sou ook gedoen word. Openbaring 10 het die 
hele verborgenheid belowe. Hoe gaan jy die verborgenhede 
openbaar? Kyk wat Luther nagelaat het, kyk wat Wesley 
nagelaat het, kyk wat Pinkster nagelaat het, en openbaar dan 
die geheim van die hart, om dit dieselfde God deur elke eeu 
te maak, wat niks is behalwe God se Woord wat weer terug 
gemanifesteer word na Seun van die mens nie. Ons soek nie 

na spykermerke nie; ons soek na die Woord wat gemanifesteer 
word. Let op, God het nou hierdie dinge belowe, en Hy doen 
dit net soos Hy gesê het. Ek kan meer sê, maar, ons sal die 
onderwerp verlaat, dit word laat.
81 Mnr. Aanklaer, ek wil hê jy moet weet dat ek duisende 
getuies kan roep hier vanmiddag. Ek wil hê jy moet weet dat 
die dinge wat Hy gesê het wat Hy gedoen het, ons getuies is dat 
“Hy Sy Woord hou!” Daar is ’n egte Heilige Gees-diens! Daar 
is ’n egte krag van God! En daar is ’n egte belofte dat hulle sal 
gesond word, wanneer hulle hande lê op die siekes. Ek wil hê 
jy moet dit weet. Ek wil hê jy moet weet Hy het gesê: “Soos dit 
was in die dae van Sodom, so sal dit wees in die koms van die 
Seun van die mens.”
82 Ek is ’n vreemdeling, en ek getuig net van wat die Bybel 
gesê het die Waarheid is. As julle oplet, die Engel van die Here 
wat in die vorm van ’n man gekom het, het Sy rug gedraai 
gehad na die tent, en Hy het vir Abraham gesê wat Sara gedink 
het. Jesus het gesê dit sou herhaal. Nou, as ek die Waarheid 
vertel het, laat God dit bevestig om die Waarheid te wees. Laat 
Hom dit openbaar. Dan, is dit geen geheim nie, ons weet dan. 
Die…Ek sal hierdie hof vanmiddag los met hierdie uitspraak, 
om in jou eie gedagte te maak. Laat die God wat die belofte 
gemaak het…Nie destyds in daardie dae nie; hulle is bevestig. 
Laat die God wat die belofte gemaak het, dit vandag bevestig, 
dieselfde sê. Party van julle dink in julle hart, bid tot God vir 
julle siekte of julle beproewing, en kyk of God die geheim van 
die hart sal openbaar. Ek daag julle uit om dit te doen, van een 
kant na die ander. Nou, sou ek waag om so-iets soos daardie te 
doen, as ek nie presies gestaan het op wat die Skrif sê nie? Ek 
wil hê hierdie hof moet sien dat Hy dieselfde gister, vandag, en 
vir altyd is, dat Hy Sy belofte hou. En Hy het belowe dat Jesus 
Christus geopenbaar sou word in die laaste dae, as die Seun 
van die mens. [Leë kol op band—Red.]
83 ’n Man sit hier en ly aan aambeie. Ek het jou nog nooit in 
my lewe gesien nie. As dit reg is, steek jou hand op. Glo jy dat ek 
getuienis gee vir die Woord van God? Dis jou vrou wat langs jou 
sit. Sy ly ook, sist op haar kop. Dis reg, steek jou hand op. Glo jy 
God kan vir my sê wie jy is? As Hy steeds die Woord is, ken die 
Woord die geheim van die hart. Julle is Mnr. en Mev. Hunt. As 
dit reg is, steek jou hand op. Waarom glo julle Dit nie?

 [’n Suster begin in ’n ander taal praat. Leë kol op 
band—Red.]
84 Hier, hier sit ’n man wat net hier sit, sy hoof gebuig, aan 
die huil, bid vir homself en ook vir sy vrou. Sy is nie hier nie. 
Sy’s nie vanmiddag saam met jou nie. Sy ly. Dink jy God kan 
vir my sê wat haar probleem is, en sy nie hier nie? Jy glo dit? 
Jy glo? Ek’s ’n vreemdeling vir jou, is dit reg? Jou vrou het ’n 

vroueprobleem. As dit reg is, steek jou hand op, hoog, sodat 
hulle dit sal sien. En jou naam is Mnr. Smith. Glo jy dat God 
haar sal gesond maak? As dit reg is, waai jou hand op-en-af 
soos hierdie.
 Ek daag julle uit om te glo dat Jesus Christus geopenbaar 
is in die vorm van die Seun van die mens, in menslike vlees, 
deur die Bruid se Liggaam. Aanvaar Sy oproep.
85 Hier’s ’n vrou wat hier sit en na my kyk. Sy ly aan hoë 
bloeddruk. Glo jy dat God vir my kan sê wie jy is? Hulle noem jou 
Daisy. As jy…Is dit reg? Steek jou hand op. Glo nou met jou hele 
hart, Jesus Christus sal jou maak…jou jou begeerte gee. Julle 
sien, Hy’s dieselfde gister, vandag, en vir altyd. Glo julle dit?
86 Hier’s ’n man wat net hieragter sit en na my kyk, hy het 
’n las op sy hart. Dis vir sy seun, seun het suikersiekte. Glo 
jy? Dit was jou vrou wat net langs jou begin huil het daar, sy 
het ’n las op haar hart. Dis vir haar suster. Haar suster het 
hartprobleme, komplikasies. Julle is Mnr. en Mev. Sickles. As 
dit reg is, waai julle hand op-en-af soos hierdie. As ek ’n totale 
vreemdeling vir julle is, staan op julle voete. Staan op, as ek ’n 
vreemdeling vir julle is en julle nie ken nie.
87 Wat is dit? Die vervulling van die Woord van God in die 
laaste dae! Aanklaer, ek wil hê jy moet weet dat die Woord van 
God waar is. God het dit vir my gesê drie-en-dertig jaar gelede. 
Ek het al hierdie tyd gewag, maar dis net hier vanmiddag 
vervul. God hou Sy Woord! Hy’s dieselfde gister, vandag, en 
vir altyd. God seën julle; gaan en kry nou julle begeerte.
88 Julle verstand is die jurie. Die jurie moet sy besluit neem. En 
die manier wat jy van nou af optree sal uitbring of wys vir die 
mense wat jou uitspraak is. Is Hy skuldig of is Hy nie skuldig 
nie? Glo julle dat Hy nie skuldig is nie, dat Hy Sy Woord hou? 
Dis ons wat het die…Ons luister na ou man Ongeduld, Mnr. 
Ongelowige, en Mnr. Twyfelaar. Maar sal julle nou glo dat God 
Sy Woord hou? Jou verstand is die jurie. En die manier wat jy 
optree van nou af sal aan die mense bewys wat jou uitspraak is. 
Glo julle dit? Laat ons dan ons hoofde buig.
89 Ek het vir julle die eerlike Waarheid vertel. As ons tyd 
gehad het om hier te bly, sal daar nie ’n Skrif in die Bybel wees 
wat nie dieselfde ding sal getuig nie. Ek was eerlik. Julle weet, 
partykeer, is om eerlik te wees nie ’n maklike taak nie. Maar 
solank God daar staan! Dit was nie maklik vir Luther, Wesley, 
of geen van die res nie. Dit is nie maklik vir jou of enigiemand 
anders, wat ’n standpunt inneem nie. Maar vanmiddag moet jy 
jou standpunt inneem. Hy het nooit gesê…Hy het gesê: “Hulle 
sal hulle hande op die siekes lê, en hulle sal gesond word.” As 
julle dit glo, dan gee ek nie om of dit net hier gebeur, of dit 
volgende week gebeur, of dit twintig jaar van vandag af gebeur 
nie; as jy dit absoluut glo, moet dit gebeur. Ek…

90 Daar’s ’n dokter wat nou teenwoordig sit, soos ek verstaan. 
Ek wil hom bedank. Ek was by ’n pasiënt, om sy pasiënt te 
gaan sien, ’n tyd gelede, vroeg vanoggend in ’n hospitaal, 
wat op pad was om te sterf, so het hulle gedink. Sy was so 
geëet deur kanker. En hierdie vroutjie het vir my gesê, gesê: 
“My dokter het jou diens besoek, en hy stem saam met jou. 
En nie net dit nie, maar, Broer Branham, ek wil hê jy moet 
weet hy staan saam met jou in gebed vir my.” En as ek enige 
mediese aandag nodig gehad het, sou ek wou hê hy moet dit 
vir my gee, ’n man wat God so kan vertrou! Ja. Hulle is in alle 
lewenswandels, in alle beroepe.
 Laat ons onthou, die uitspraak is joune nou.
91 Here Jesus, ek het pas die Woord probeer verduidelik. U 
het getuig dat Dit die Waarheid is. U getuies, ons kon honderde 
roep, en tog het ons nie tyd nie. Hier lê ook sakdoeke, wat hier 
lê, wat gaan na die siekes en die beproefdes, net hier waar 
die Heilige Gees getuig dat Jesus steeds lewendig is. Ons ken 
Hom deur Sy Lewe, die lewe wat Hy gelei het, die dinge wat 
Hy gedoen het. En ons bid, God, nou terwyl ons hande lê op 
hierdie sakdoeke, dat wie ook al hulle aanraak, genees mag 
word. Ek gee my gebed, met geloof, saam met hierdie ander 
groep gelowiges, vir diegene wat nie in staat is om hier te wees 
nie. Mag hulle die grootheid van God geniet. Hulle mag siek 
wees en kan nie kom nie. ’n Arme ou vader wat daaragter sit 
in ’n kamer, wat druk op ’n wit kierietjie, vanmiddag, wat wag 
vir hierdie sakdoek om terug te keer. Daardie baba wat daar 
in die hospitaal lê, aan die brand met ’n koors, en iemand wat 
wag om die sakdoek daarvoor te bring. Laat die krag van die 
Almagtige God saam met hulle gaan, hulle salf met dieselfde 
salwing wat op hierdie diens was vanmiddag. En mag hulle 
herstel, Here. Ons doen hierdie gebed om hulle ontwil, omdat 
hulle nie teenwoordig was nie. Maar U is alomteenwoordig. 
Mag U daar wees om U Woord te bevestig, deur Jesus Christus 
se Naam. Amen.
92 Nou laat die Heilige Gees waarlik, nie emosie nie, nie 
een of ander soort van net ’n halfpad hoop nie, maar ’n egte 
uitspraak gegee word hiervoor, wat ek vanmiddag noem: “die 
hof.” Mag elkeen van hulle dieselfde getuienis gee, soos hulle 
hulle gebedskaart neem en in hulle hande vashou, soos hulle 
oor die platvorm gaan. Mag, wanneer hulle het…bedien 
word volgens die 16de hoofstuk van Markus: “Hulle sal hulle 
hande op die siekes lê, en hulle sal gesond word.” Soos U 
uitverkore dienaar hier staan en ons lê ons hande op hulle, 
Here, mag dit dit vir altyd afhandel. Mag hulle hier uitgaan 
net so bly, en vergeet dat hulle ooit enige probleme gehad 
het, omdat hulle seker is, soos Abraham was, dat God in staat 
is om die beloftes te vervul wat Hy gemaak het. Ons vra dit 
in Jesus se Naam. Amen.

Ek het Hom lief, ek het Hom lief
Omdat Hy my eerste liefgehad het
En my verlossing gekoop het
Op Gólgota se boom.

93 Hoeveel het julle uitspraak? Steek jou hand op: “Ek het 
my uitspraak.” Goed, hof, julle sal bedien word volgens God 
se heilige Woord: “Vir hulle wat geglo het sal hierdie tekens 
volg.” Ek gaan julle nie hier laat sit en dink dat net, as gevolg 
van hierdie gawe, dat dit enigiemand enigiets meer as iemand 
anders maak nie. Julle het goddelike pastore hier. Hulle is hier, 
ons gaan hulle vra om saam met my te staan op die platvorm. 
Hulle gaan hulle hande oplê dieselfde as wat ek gaan. Hulle het 
ons hiernatoe laat kom, en hulle is hier as julle…as getuies 
van God. Hulle getuig vir die Waarheid. Nou, kan nie sê: 
“Broer Branham het hande opgelê,” nie, want my hande is niks 
meer as hulle s’n of enigiemand anders s’n nie. Dis julle geloof, 
julle uitspraak wat julle gegee het oor die Woord van God. God 
hou! En as God daardie deel van die Woord kan hou en dit vir 
julle bewys, dan is julle alreeds genees, want deur Sy wonde 
het daar vir julle genesing gekom.
94 Nou, ek wil hê almal in hierdie deel hier oorkant, 
wat gebedskaarte het, moet opstaan aan daardie kant 
teen die muur. Nou, almal wat in hierdie deel hier is, wat 
gebedskaarte het, staan op in die middel van die paadjies 
en kyk terug daardie kant toe. En almal wat in hierdie deel 
is, wat gebedskaarte het…Nou, in hierdie—hierdie deel 
hier, nou draai terug na die ander kant, gaan terug hierdie 
kant toe. Draai na die ander kant toe, want ek wil ’n reguit 
lyn hê. Almal wat in hierdie deel is, kom uit hiernatoe, kyk 
terug na daardie kant. En almal wat in hierdie deel hierbo 
is, wat gebedskaarte het, kom uit hiernatoe en draai terug 
na daardie kant, en die gebedsry sal loop. Almal wat in die 
balkon is, met gebedskaarte, voor gebid wil word, kom reguit 
af en val reg agter hierdie volgende deel in soos hulle kom. 
Terwyl hulle kom, ek…
95 [Broer Branham praat met die predikers op die 
platvorm—Red.] Wil julle hê ek moet ander predikers roep? 
Is dit in orde om getuienis te gee? Almal, is dit reg met 
julle almal? Wat is jou uitspraak by die verhoor? [Die broer 
antwoord: “Ek weet daardie dinge is die Waarheid.”] Goed.
96 Die pastore wil weet, wil die gemeenskap hê met ander 
predikers. Hulle wil hê enige prediker hierbinne wat in God glo, 
en glo dat hande lê op die siekes, as hulle uitspraak vanmiddag 
is dat dit die “Waarheid” is, nooi hulle julle uit as hulle kollegas, 
om hiernatoe te kom en op die platvorm te staan saam met ons 
terwyl ons bid. Alle pastore wat vervul is met God se Gees, en 
julle uitspraak nou is dat julle glo dat Hy dieselfde is gister, 
vandag, en vir altyd, julle glo dat Markus 16 die Waarheid is, 

hierdie pastore hier wil julle uitnooi om hier op te kom nou as 
hulle kollegas van die Evangelie. Kom op hier en staan op die 
platvorm saam met ons, soos ons hierdie gebedsrye vorm, om te 
bid. Net hier, bring hulle hierdie kant toe op. Alle pastore in die 
gebou, maak nie saak watter denominasie nie. Hulle het net vir 
my gesê om julle te vra. Kom hier op as julle wil kom op hierdie 
tyd, en vorm hierdie gebedslyn om gebid te word, bid vir die 
siekes, om hande te lê op die siekes.
97 Hoeveel hierbinne wat nie is…gesond is, nou, en jy nie 
voor hoef gebid te word nie, maar julle is gelowiges, steek 
julle hand op. Sal julle my ook belowe dat julle gebede ook 
sal opgaan saam met ons pastore, terwyl ons vir hierdie 
mense bid? Wat as dit jou moeder was wat daar oorkant 
gestaan het? Wat as dit jou vrou was? Wat as dit jou broer 
of suster was? Onthou, dis iemand se moeder, dis iemand se 
broer, dis iemand se suster, dis een of ander moeder se seun 
of dogter, dis iemand s’n. En ons wil aan andere doen soos 
ons wil hê hulle moet aan ons doen. Nou, ek wil hê elkeen 
van julle moet eerbiedig en in gebed wees.
98 En terwyl hulle hulle rye omtrent nou gevorm het, na 
waar hulle kan deurkom, wil ek hê die predikers moet nou 
hiernatoe kom en ’n dubbele ry net rondom die rant van die 
platvorm hier vorm, net op-en-af aan hierdie kant, vorm ’n 
dubbele ry, sodat die mense wat verbygaan. Ek sal hierdie 
mikrofoon terugsit, Mnr. Borders sal hier staan en in sang 
lei. Dis reg, dubbele ry op-en-af na hierdie kant, sodat die 
mense…
99 Nou, aan elkeen van julle wat in die ry staan, om dit 
dubbel seker te maak vir Satan, die aanklaer, dat julle besluit 
gemaak is. Jou uitspraak is gemaak, dat jy glo dat Markus 
16 God se Woord is, en dat Dit die Waarheid is, en jou deur 
hierdie ry kom om hande op jou gelê te laat word. En van 
hierdie tyd af aan, gaan jou optrede bewys wat jou uitspraak 
was. Steek jou hand op, en sê: “Ek belowe God dit.” Almal wat 
in daardie ry is.
100 Nou laat ons bid. Ons Hemelse Vader, die…hierdie 
mense, vanmiddag, is behandel soos ’n hof. Ek voel, Here, U 
het ’n—’n regte verhoor gehad. Pilatus het nie vir U die regte 
soort gegee nie. Hy het valse getuies gekry. Maar U het die 
valse getuienis oorkom. Die—die Getuie vir die Verdediging, 
die Heilige Gees, het gekom om die Woord te bevestig voor 
die mense. U het ’n regverdige verhoor gehad. En die mense 
het hulle besluit geneem, hulle het hulle uitspraak gemaak, sê 
hulle, en hulle kom om aan die wêreld te bewys dat hulle glo 
dat U Woord so is. Dit is verkeerd geïnterpreteer. Party van 
hulle sê: “Laat ek sien dat jy dit doen, laat ek sien dat jy dat 
doen.” Dit is nie volgens U Woord nie. Die Woord het gesê: 

“Hulle sal gesond word.” En ons het getuies na die platvorm 
gebring, om te bewys dat dit is wat U gesê het. U doen dinge 
op U Eie manier.
101 Nou, bid ek, Vader, dat U hierdie seëninge sal toestaan 
aan die mense vanmiddag. As U dienaar, en saam met al U 
ander dienaars, honderde van hulle hier, gee ons ons gebed 
vir hierdie mense. Salf die goeie pastore, Here. Die twyfelaar 
wat ooit verbykom, of ongelowige, of Mnr. Ongeduld, of enige 
van daardie kritici, spotters wat deur elke eeu was, as hulle 
verby hierdie mense kom, mag hierdie hof vanmiddag uitskree 
daarteen, hulle getuienis. Aan Noag, soos dit was in die dae van 
Noag, soos dit was in die dae van Sodom, albei na vernietiging. 
Hoedat hulle gespot het en bespot het! Maar dit het geen verskil 
gemaak nie, die gelowiges het reguit vasgehou aan die Woord. 
En ons is gereed om vas te hou aan die Woord vanmiddag, Vader. 
Ek sluit myself aan by U ander pastore hier, om hande te lê op 
hierdie mense, mag die krag van die Almagtige God, Wat ons 
weet nou teenwoordig is, en die Woord bevestig, elkeen van 
hulle gesond maak. Deur Jesus Christus, ons Here. Amen.
102 Broer Roy, as jy sal kom na die platvorm. Elke hoof gebuig 
nou, almal wat bid en sing. As jy nie bid nie, sing Glo Net. 
Soos jy verbygaan, glo net, gaan deur. Maak nie saak wat jy 
sê of doen nie, dit hang van jou af. As jy wil skree, skree. En 
as jy wil afstap…Maak nie saak wat dit is nie, glo God net. 
Stap af en sê: “Dis afgehandel in my hart.” Net soos as jy na 
die bad gegaan het om gedoop te word. Dit handel dit af, as jy 
dit glo. Jy’s ’n Christen solank jy dit glo. Is dit reg? En jy sal 
genees wees solank as jy dit glo. Laat ons nou almal bid. Goed, 
Broer Borders. [Broer Branham bid vir die siekes. Leë kol op 
band—Red.] Glo net!

Weer ontmoet! weer ontmoet!
Weer ontmoet aan Jesus’ voet;
Weer ontmoet! weer ontmoet!
God sy met jou tot ons weer ontmoet!

103 Ek bedien die Woord van God aan julle. In die Naam 
van Jesus Christus, mag elkeen van julle ontvang waarvoor 
julle gevra het. “As jy vir hierdie berg sê: ‘word beweeg,’ en 
nie twyfel in jou hart nie, maar glo dat wat jy gesê het sal 
gebeur, kan jy kry wat jy gesê het.” Wanneer jy bid, glo dat 
jy sal ontvang waarvoor jy gevra het, en dit sal vir jou gegee 
word. Ek preek in die Naam van Jesus Christus. Ek glo dat 
ons uitspraak gemaak is en gegee is en ons optrede wys nou 
dat ons glo, en ons weet Hy het genees. As ek julle nooit weer 
hierdie kant van die rivier sien nie, sal ek julle aan die ander 
kant ontmoet. Dan sal die groot Heilige Gees, Wie ons Gas 
was hierdie week, hier saam met ons en ons bedien het, dan sal 
Hy aan julle getuig dat ek julle die Waarheid vertel het. Tot 
daardie tyd:

Weer ontmoet! weer ontmoet!
God sy met jou tot ons weer ontmoet!

 Laat ons nou ons hoofde buig.
104 Baie stil en soet. [Broer Branham begin neurie: Weer 
Ontmoet—Red.]
105 Mag die dood se branders voor julle weggeneem word. Mag 
die God van die Hemel, in Wie se Teenwoordigheid ons is, julle 
altyd veilig hou totdat ons ontmoet.
 God seën jou, broer. Ek waardeer jou. 

